
				এই পাতাটির মুদ্রণ সংশোধন করা প্রয়োজন। 
ভদ্রলোকটি পুনরায় ইংরেজিতে বলিলেন, স্লেজ কাকে বলে ? অপু ইহার আগে কখনও ইংরেজি বলিতে অভ্যাস করে নাই, ভাবিয়া ভাবিয়া ইংরেজিতে বানাইয়া বলিল, এক ধরণের গাড়ি কুকুরে টানে। বরফের উপর দিয়া যাওয়ার কথাটা মনে আসিলেও হঠাৎ সে ইংরেজি করিতে পারিল না !
--অন্য গাড়ির সঙ্গে স্লেজের পার্থক্য কি ? অপু প্ৰথমে বলিল, স্লেজ হাজ-তারপরই তাহার মনে পড়িল -আর্টিকল-সংক্রান্ত কোন গোলযোগ এখানে উঠিতে পারে । “এ বা “দি’ কোনটা বলিতে হইবে তাড়াতাড়ির মাথায় ভাবিবার সময় না পাইয়া সোজাসুজি বহুবচনে বলিল, সুেজেস হ্যাভ নো হুইলস
—অরোরা বোরিয়ালিস কাহাকে বলে ? অপুর চোখমুখ উজ্জল দেখাইল । মাত্ৰ দিন কতক আগে সত্যেন বাবুর কি একখানা ইংরেজি বইতে সে ইহার ছবি দেখিয়াছিল। সে জায়গাটা পড়িয়া মানে না বুঝিলেও এ-কথাটা খুব গাল-ভরা বলিয়া সত্যেনবাবুর নিকট উচ্চারণ জানিয়া মুখস্থ করিয়া রাখিয়াছিল । তাড়াতাড়ি বলিল, আরোরা থোরিয়ালিস ইজ এ কাইণ্ড অব এ্যাটমোসফেরিক ইলেকট্রিসিটি
ফিরিয়া আসিবার সময় শুনিল, আগন্তুক ভদ্রলোকটি বলিতেছেন। আনইউজুয়াল ফর এ বয় অব ফোর্থ ক্লাস । কি নাম বললেন ? এ স্ট্রাইকিংলি হাণ্ডসম বয়- বেশ বেশ ।
অপু পরে জানিয়াছিল। তিনি স্কুল-বিভাগের বড় ইন্সপেক্টর, না। বলিয়া হঠাৎ স্কুল দেখিতে আসিয়াছিলেন ।
সরস্বতী পূজার সময় তাহার আট আনা চাঁদা ধরাতে অপু বড় বিপদে পড়িল । মাসের শেষ, হাতেও পয়সা তেমন নাই, অথচ সে মুখে কাহাকেও “ন’ বলিতে পারে না, সরস্বতী পূজার চাঁদা দিয়া হাত একেবারে খালি হইয়া গেল। বৈকালে সমীর জিজ্ঞাসা করিল, খাবার খেতে গেলি নে অপূর্ব ?

